
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
পঞ্চকমালা।






নিশায় সেদিন দেবী যশোধরা
স্বপ্নে শুনিল বাণী ঃ—

“কষায় বসনে সাজ তুমি ত্বরা
হবে যদি রাজা-রাণী।

“নির্ঘোষে দূরে ধর্ম্ম-চক্র,
রথেতে তোমার পতি;

“জ্বালাও আলোক, সাজাও কক্ষ,
কেন বিলম্ব সতী?

“নব উৎবাহে মিলিবে দুজনা—
পাতি আসিছেন রথে;

“স্বগে মর্ত্তে বাজিছে বাজনা,
নর — কোলাহল পথে।”

কহে যশোধরাঃ—“বিবাহ আবার?
কেন না শুনিনু আগে?

অলস অঙ্গ ঘুমে যে আমার,
অবশ্য প্রাণ না জাগে।

বাজনা বাজায়ে এই আসে বর!
প্রদীপ হয়নি জ্বালা;

সাজাব কখন ধূলাভরা ঘর?
গাঁথিব কখন মালা?

